
Gweinidog yn Lawnsio
Beicio Bannau Brycheiniog
Lawnsiodd Alun Pugh, Gweinidog y Cabinet dros Ddiwylliant, yr Iaith Gymraeg a
Chwaraeon ymgyrch Beicio Bannau Brycheiniog Awdurdod y Parc Cenedlaethol ar
Ddydd Llun 12fed Gorffennaf 2004.  Ar ddiwrnod hyfryd yng Nghanolfan
Ymwelwyr y Parc Cenedlaethol, clywodd 60 o bobl ef yn canmol beicio fel ffordd
ardderchog o dwristiaeth sydd yn gyfeillgar i’r amgylchedd.
Mynegodd Prif Weithredwr y Bwrdd Croeso Jonathan Jones ei
bleser wrth weld gweithrediad ar lefel leol o syniadau a 
ddatblygwyd gan y Bwrdd Croeso ei hunan a phwysleisiodd Prif
Weithredwr Awdurdod y Parc Cenedlaethol, Chris Gledhill, ei 
ymrwymiad i ddatblygu’r math hwn o dwristiaeth gynaliadwy. 
Gyda chefnogaeth gwefan newydd, cyclebreconbeacons.com, yr amcan
yw sefydlu Parc Cenedlaethol  Bannau Brycheiniog fel cyrchfan dewis
beicwyr yn Ne Cymru a De Prydain. Bwrwch olwg ar y wefan eich hunan
- os ydych yn fusnes Croeso Beicio byddwch yn gweld eich hunan arno.
Bu’r flwyddyn a aeth heibio’n un brysur am ddatblygiad beicio.
Cynhaliasom ddiwrnod ‘Ar eich beic’ yn gynharach eleni gyda llawer
ohonoch yn arbrofi teithiau Gwyliau Beicio a chlywed am brosiect Beicio
Mynydd. Ein gobaith yw ail-gynnal pethau tebyg gan y bydd y cynhyrchion pecyn taith
newydd yn mynd yn fwyfwy pwysig dros y blynyddoedd.  Yn y cyfamser, bu Comisiwn
Coedwigaeth Cymru’n gwneud llawer i helpu teuluoedd i fynd ar eu beiciau yn Garw-Nant
ac ar lannau Cronfa Ddw^r Wysg fel y cyfryw - gweler y wefan am fanylion - a bu
Awdurdod y Parciau Cenedlaethol a Sustrans yn codi safon ac is-strwythur ar y Llwybrau
Beicio Cenedlaethol,yn enwedig ar Lwybr Taf. 
Felly y neges yw bod beicio’n bendant yn rhan o ddyfodol twristiaeth yn yr ardal hon.
Darganfyddwch fwy fel y byddwch yn gallu sôn am hyn oll wrth eich gwesteion!

Richard Tyler 
Swyddog Twristiaeth Gynaliadwy

Twristiaeth gynaliadwy ym Mharc Cenedlaethol Bannau Brycheiniog  
gweithredu dros dwristiaeth   

Strategaeth
Twristiaeth
Cerdded 
Mae Twristiaeth Cerdded yn
werth dros £0.5 biliwn y
flwyddyn i Gymru!    
Bydd tri chwarter o’n 

hymwelwyr yn
cerdded.
Gydag 
ystadegau fel
hyn, ni all
ardal fel y Parc
Cenedlaethol
anwybyddu
cerdded. Mae
Awdurdod y
Parc
Cenedlaethol
wedi
comisiynu’r

Cwmni Twristiaeth i ddatblygu
strategaeth ar gyfer cerdded er
mwyn esgor ar syniadau newydd
am ddatblygu’r gweithgaredd.
Gobeithio y byddwch eisoes
wedi gweld yr holiadur a
gyhoeddwyd er mwyn caniatáu 
i bawb gyfrannu syniadau, ac
ymunodd llawer o bobl â ni
mewn gweithdai gwerthfawr
iawn lle y trafodwyd syniadau 
a datblygwyd blaenoriaethau.
Ein gobaith yw cael nifer o 
syniadau cychwynnol yn barod
am drafodaeth bellach yn 
gynnar yn yr hydref, ac 
adroddiad terfynnol erbyn
diwedd y flwyddyn.
Os hoffech gymryd rhan,
cysylltwch â Richard Tyler.

P.T.C.C. yn
cynyddu’r
gefnogaeth 
i Ardal Twf
Twristiaeth
Bannau
Brycheiniog
Mae Partneriaeth Twristiaeth

Canolbarth Cymru yn 

cynyddu ei chefnogaeth i’r

ystod eang o brosiectau a

gydlynir ac a gyflawnir trwy

Raglen yr Ardal Twf

Twristiaeth. Yn dilyn arolwg

llwyddiannus o Ardal Twf

Twristiaeth Bannau

Brycheiniog gan y Bwrdd

Croeso a’i ymrwymiad i

barhau gyda’r ariannu ar

gyfer prosiectau cyfalaf yng

nghynllun gweithredu’r

Ardal Twf Twristiaeth, mae

Partneriaeth Twristiaeth

Canolbarth Cymru am

ddarparu cefnogaeth bellach

am farchnata a datblygiad

cynhyrchion fel y cyfryw. 

Dywedodd Dee Reynolds,

Cyfarwyddwraig Strategol

Rhanbarthol, Partneriaeth

Twristiaeth Canolbarth Cymru:

“Mae’r arolwg hwn wedi

amlygu pa mor lwyddiannus 

y bu’r cynllun wrth ddenu bron

£1.8 miliwn mewn buddsoddiad

cyfalaf i’r ardal ac annog pobl i

weithio gyda’i gilydd. Rydym

am adeiladu ar yr agwedd

bartneriaethol hon a, gan 

weithio trwy’r swyddog Ardal

Twf Twristiaeth, cefnogi’r 

cynlluniau a fydd yn gwneud

gwahaniaeth go iawn i twf

gwerth twristiaeth o fewn

cymunedau Bannau Brycheiniog.

Hoffwn annog unrhyw un sydd

â darpar gynllun i gysylltu â

Carol Williams i drafod eu 

cynlluniau a gweld sut y gallent

gymryd rhan”.

Ardal Twf Twristiaeth   

Cronfa Gyfalaf £500,000 
Wrth i’r hydref ddynesu, mae’n bosibl y bydd yr amser gennych chi i feddwl am sut
y gallech wella ansawdd neu allu eich busnes. Croeso ichi wneud cais i gronfa
gyfalaf Ardal Twf Twristiaeth. Glustnodwyd gan y Bwrdd Croeso yn arbennig ar
gyfer Busnesau Twristiaeth Bannau Brycheiniog sydd yn buddsoddi mewn
Twristiaeth Weithgareddau.  Croeso ichi wneud cais i’r gronfa:

•os ydych yn ddarparwr gweithgaredd neu lety neu busnes arlwyo 
sydd ag ymwelwyr yn darged.

•os oes gennych chi brosiect sydd angen cymorth ariannol am weithfeydd adeiladu,
gosodion a mân daclau, tirweddu, taliadau proffesiynol, offer ac arwyddion.

Rhaid i’r prosiect gwrdd â rhai o’r amcanion canlynol:

• Gwella ansawdd a gallu 
• Creu neu ddiogelu swyddi.
•  Codi safon y busnes o leiaf i radd 3 seren y Bwrdd Croeso.

Os bydd cyfanswm costau’ch prosiect dros £10,000.00 gall eich prosiect fod yn ddilys am
ddefnyddio arian o gronfa gyfalaf Ardal Twf Twristiaeth. 

Mae nifer o brosiectau llwyddiannus wedi buddio gan gefnogaeth cronfa gyfalaf
Ardal Twf Twristiaeth yn ystod y flwyddyn a aeth heibio.  Hefyd mae nifer o 
brosiectau gwefreiddiol iawn wedi gwneud cais yn ddiweddar. Os hoffech ddechrau
archwilio syniadau neu brosiectau, dylech gysylltu â Swyddog Prosiect Ardal Twf
Twristiaeth Carol Williams.

Busnes fel arfer yn y Bwrdd Croeso
Mae gan Lucy O' Donnell, Cyfarwyddwraig Gwasanaethau Buddsoddi’r Bwrdd
Croeso y neges ganlynol i fusnesau twristiaeth:
“Hoffem fanteisio ar y cyfle i’ch sicrhau chi mai ‘busnes fel arfer’ yw hi gyda’r Bwrdd
Croeso. Mae’r Bwrdd Croeso yn dal i fod yn ymrwymiedig i’r rhaglen Ardal Twf
Twristiaeth, a byddwn yn parhau i weithio gyda chi i ddatblygu  Bannau Brycheiniog
fel Ardal Twf Twristiaeth Wledig ac i ddatblygu’n bellach ar nerthoedd allweddol yr
ardal fel cyrchfan gwyliau gweithgareddau. Byddwn yn parhau’r un gwasanaethau a
byddwch chi’n parhau i ymdrin â phobl yn yr un modd – yn gryno, ni ddylai dim
newid.. Os bydd unrhyw gwestiynau, teimlwch yn rhydd i gysylltu.“

Lucy.odonnell@tourism.wales.gov.uk, 029 2047 5274.

Bywyd Gwyllt ar y Trothwy 
Fel rhan o’n gwaith i ddiogelu bioamrywiaeth Parc Cenedlaethol Bannau
Brycheiniog , mae Awdurdod y Parc Cenedlaethol yn awyddus i ddysgu mwy am 

y rhywogaethau sydd yn byw yn eich gerddi. 
Mae twristiaeth Bywyd Gwyllt yn ddiwydiant sydd yn tyfu, 
a byddwch yn helpu denu mwy o ymwelwyr trwy wybod
mwy am yr hyn sydd ar eich stepyn drws a sut i ffafrio
amrywiaeth o fywyd gwyllt. I gyd-fynd â’n cwrs newydd
Mynd yn Wyllt ym mis Ebrill y flwyddyn nesaf, rydym wedi
datblygu cerdyn arolwg bywyd gwyllt yr ardd (copi
amgaeëdig gyda’r cylchlythyr hwn). Nod y cerdyn yw codi

ymwybyddiaeth o bwysigrwydd gerddi ar gyfer bywyd gwyllt a chasglu gwybodaeth
ar statws lleol nifer o rywogaethau sydd wedi dirywio ledled Prydain. Yna byddwn yn
defnyddio’r wybodaeth i ganolbwyntio help ychwanegol i’r rhywogaethau mwyaf
anghenus. 
Felly helpwch ni i helpu’n bywyd gwyllt lleol trwy lenwi’r cerdyn arolwg. Bydd ond 
yn cymryd ychydig o eiliadau a chewch ei anfon yn ôl trwy RHADBOST. 
Am ragor o wybodaeth ar yr arolwg neu arddio am fywyd gwyllt, ewch i 
www.breconbeacons.org/biodiversity neu cysylltwch ag Andrea Powell ar 
01874 620470.

Cronfa Digwyddiadau a Gwyliau 
Os yn gysylltiedig ag achlysur neu w^yl leol neu yn meddwl am ddechrau prosiect

o’r math, a oeddech chi’n gwybod bod cyllid ar
gael?
Mae cronfa achlysuron cynaliadwy Awdurdod Parc
Cenedlaethol Bannau Brycheiniog wedi helpu cynnal
amrywiaeth anhygoel o ddigwyddiadau megis
Pencampwriaeth Byrddio Mynydd Cymru ym
Mhenpont.  Mae Gwyliau Talgarth a’r Fenni wedi
cael cyllid hefyd. Mae digwyddiadau cymunedol
megis Ffair Nadolig Bethlehem a sioe pentref
Llangasty wedi gwneud cais llwyddiannus hefyd. 
Os yn meddwl am gynnal digwyddiad neu yn 

cymryd rhan mewn trefnu achlysur sydd eisoes yn bodoli, cysylltwch â Jonathan
Cook  01874 620471 i weld a all eich achlysur neu w^yl fod yn ddilys. 

hydref 2004

Teithiau
Cerdded
Hamddenol 

Mae cyhoeddiad 

defnyddiol dros ben ar gael

i ymwelwyr llai egnïol gyda

dros 40 o deithiau cerdded

hamddenol, mannau 

naturiol i ymweld â nhw a

deniadau i’w mwynhau. 

Yn targedu’r ymwelwyr llai

symudol, er enghraifft rhieni

gyda chadeiriau gwthio a

phobl gydag anabledd, mae

cyhoeddiad Awdurdod Parc

Cenedlaethol Bannau

Brycheiniog yn ddelfrydol fel

cyfeirlyfr am ddarparwyr llety,

ac mae’n costio £1.50. 

Os hoffech gael mwy o

fanylion neu archebu copi,

cysylltwch â Nick Toulson ar

01874 620451.

Llwyddiant
Bws y Bannau 
Bu Bws y Bannau’n 

llwyddiant ysgubol eleni

gyda mwy o deithwyr nag

erioed o’r blaen  - er

gwaethaf yr holl dywydd

cymysg. Bu rhaid archebu

bysiau ychwanegol o

Benybont ar Ogwr yn ystod

mis Awst i dreblu nifer y

seddau, ac yn aml bu angen

2 fws i gymryd yr holl 

deithwyr o Caerdydd. 

Ni fydd fyth yn hawdd i

annog ymwelwyr i 

ddefnyddio cludiant 

cyhoeddus ond mae mwy o

reswm nag erioed am wneud

hynny gyda chodiad yn y

safonau ansawdd. Mynnwch

y canllaw i Drafnidiaeth

Gyhoeddus yn y Parc

Cenedlaethol gan

Ganolfannau Gwybodaeth

Ymwelwyr neu o 

www.visitbreconbeacons.com



Twristiaeth a Chyfleoedd Marchnata

Twristiaeth Werdd 
Bu modd inni gyhoeddi canllaw am lety amgylcheddol gyfeillgar yn y gwanwyn
eleni i gynnwys pawb oedd wedi ennill Gwobr y Ddraig Werdd.  
Hysbysebwyd hwn yng nghylchgronau’r Ymddiriedolaeth Genedlaethol, Cymdeithas
Diogelu’r Adar, yr Ymddiriedolaeth Bywyd Gwyllt ac eraill, ac roedd ar gael yn lleol ac
ar y we hefyd.  Rydym yn awyddus iawn i gael mwy o bobl i wneud cais am y wobr
bwysig hon, ac mae’r gaeaf yn amser delfrydol i gymryd rhan. Bydd staff Rhwydwaith
Arena ar gael i’ch helpu trwy’r broses.   
Os ydych am wybod mwy cysylltwch â Richard Tyler.

Canllaw Croeso 2005
Cewch wybodaeth cyn hir am hysbysebu yng Nghanllaw Croeso Bannau
Brycheiniog am y flwyddyn nesaf.  
Cafodd rhifyn 2004 groeso brwd gan yr ymwelwyr, mae’n debyg. Dosbarthwyd 130,000
o gopïau a chafwyd llawer o sylwadau boddhaol. Bydd Canllaw  2005 yn debyg ond
bydd yn cynnwys mwy byth am y cynhyrchion gweithgaredd sydd ar gael a’r holl stori
am fwyd lleol. Cefnogaeth y cyhoeddiad pwysig hwn nawr!

www.brecon-beacons.net  
Datblygwyd y wefan hon gan Ymddiriedolaeth y Bannau gyda chefnogaeth
Awdurdod y Parc Cenedlaethol a’r Bwrdd Croeso fel y presenoldeb ar y we ar gyfer
busnesau twristiaeth lleol.  
Yn ddiweddar, cytunasom y byddai Awdurdod y Parc Cenedlaethol yn cymryd y wefan
ymlaen ac yn ei diweddaru. Yn dilyn adferiad bach, ail-lawnsiwyd y safle ar ddiwedd
Mehefin ac oddi ar hynny mae wedi cael llif o ymweliadau. Cadwch lygad allan am y cyfle i
ymuno â’r safle yn 2005 trwy ddefnyddio’r ffurflen ymrestru ar gyfer y Canllaw Croeso.

Marchnata Gweithgaredd   
Yn ddiweddar, bu’r Parc Cenedlaethol yn destun mewn ddwy ymgyrch farchnata gref i
hyrwyddo Cymru fel cyrchfan gwyliau gweithgaredd. 
Dan arweiniad y Bwrdd Croeso ac yn targedu’r an-arbenigol, hyrwyddodd yr ymgyrch
cerdded a chwaraeon antur megis dringo a chanw^o fel y cyfryw. Daeth  Awdurdod y Parc
Cenedlaethol a Chyngor Sir Powys at ei gilydd i greu presenoldeb mwy o faint o fewn yr
ymgyrch nag a fuasai’n bosibl yn unigol. Cafodd y bobl a atebodd i’r hysbysebion 
ddefnyddiau perthnasol i’r ardal leol gan gynnwys y  Canllaw Croeso. Rhowch wybod 
inni os yw hyn yn gweithio i chi.

Bant â Ni! 

Bellach mae un deg
chwech o lwybrau beicio
mynydd ar agor ym
Mannau Brycheiniog.
Cafodd y wefan
(www.mtbbrecon
beacons.co.uk) 520 o
ymweliadau yn ystod mis
Mehefin wrth iddi fynd
yn fyw. Y ffigwr am fis
Gorffennaf oedd 1700!
Mae’r canllaw teithiau’n
gwerthu’n dda mewn
canolfannau gwybodaeth
a chafwyd cyhoeddusrwydd
ar wefannau eraill, yn
nodweddiadol www.mtb-

wales.com ac yn y wasg
leol. Mae dolen i wefan
feicio’r Bwrdd Croeso
hefyd. 
Os hoffech chi brynu
pecyn taith ar gyfer eich
busnes, maent ar gael am
bris masnach o  £4.75 y
copi. Cysylltwch â Bev
Powell yn uniongyrchol ar
01874 620446 i archebu.
Byddant ar gael ar werth
ym mhob un o’r 
diwrnodau hyfforddiant
hefyd. Mae cardiau post
anhygoel hefyd i 
hyrwyddo’r llwybrau, ar
gael yn rhad ac am ddim 
i bob busnes twristiaeth 
a darparwyr gweith-
gareddau: cysylltwch â
Carol Williams os hoffech
chi gael rhai. 

Hoff Saig 
y Cerddwyr 

Mae gan Fwyty Canolfan
Ymwelwyr Bannau
Brycheiniog Parc
Cenedlaethol enw
gwych am ei fwydydd
amrywiol. 

Pan ofynnwyd iÕr rheolwr
arlwyo Andrew Powell
sut y cafwyd yr enw 
da, dywedodd mai
defnyddio cynhyrchion
lleol oedd yn gyfrifol.
ÒMae ymwelwyr yn 
wirioneddol hoffi prydau
coginio cartref ar sail
cynnyrch yr ardal, ac
mae 78% oÕr 
cynhwysion a ddefnyddir
ymaÕn tarddu o Barc
Cenedlaethol Bannau
Brycheiniog.Ó Un o 
ffefrynnau gan gerddwyr
a beicwyr yw Pastai
Eidion Duon Andrew. 
Mae gwefan 
ddefnyddiol drosben
gyda rhestr o 
gynhyrchwyr lleol a
nifer o reseitiau blasus
yn www.walesthetrue
taste.com neu galwch 
i mewn i ganolfan
Gwybodaeth Twristiaeth
Aberhonddu am eich
copi o gyfeirlyfr bwyd
lleol Powys.

Digwyddiadau a Chyrsiau

Pencampwriaethau Prydain yn dod 
i Fannau Brycheiniog!
Yn dilyn trafodaethau gyda Rob Jones, swyddog datblygu TREC Cymdeithas Ceffylau

Prydain a Jan Roche Swyddog Datblygu Cymru Cymdeithas Ceffylau Prydain, bydd

Bannau Brycheiniog yn croesawu Cystadleuaeth

Pencampwriaeth TREC Prydain ym mis Medi 2005

a Chystadleuaeth Pencampwriaeth TREC Cymru

ym mis Mehefin 2006. 

MaeÕr lleoliadau a dyddiadau manwl iÕw 

cadarnhau, ond dyma gyfle i godi amlygedd TREC

ym Mannau Brycheiniog.

Mae TREC yn dalfyriad Techniques de RadonnŽe

ƒquestre de CompŽtition a grewyd ym 1975, ar

ysgogiad Ffrainc aÕr Eidal. Cymdeithas Ceffylau

Prydain yw aelod swyddogol Prydain. Dyma rai oÕr

amcanion: Hyrwyddo a  gwellaÕr defnydd o geffylau ym mhob math o Dwristiaeth

Farchogol aÕr defnydd o geffylau am hamdden. Hyrwyddo trefniant cyfarfodydd a 

chystadlaethau marchogol rhyngwladol.

Mae tri cham iÕr gystadleuaeth: Cwrs cyfeiriadu, rheolaeth marchogion o gamauÕr ceffyl,

cwrs draws wlad amseriedig. Trefnir diwrnod yn y Gwanwyn i roi mwy o fanylion i chi ac

esbonio sut y gallaiÕch busnes chi fuddio oÕr ddau achlysur penigamp hyn yma ym Mannau

Brycheiniog.  

Cyrsiau Hyfforddi Ar Eich Beic!  
6ed Hydref 2004 10.30yb i 3.00yp, Theatr Brycheiniog

Cyfle i dreulio diwrnod a fydd yn helpu hyrwyddo ymwybyddiaeth oÕr cyfleoedd beicio

amrywiol sydd ar gael i ymwelwyr ‰ Bannau Brycheiniog. Bydd y diwrnod yn eich helpu

chi i ganolbwyntio ar sut y gallwch fwyafu buddion cynhyrchion beicio sydd bellach ar

gael. Cewch fynd ar daith feic fer ar hyd un oÕr llwybrau newydd yr ydym yn eu 

hyrwyddo. Bydd amrywiaeth o arbenigwyr yn bresennol i rannu eu gwybodaeth.

¥ Swyddogion marchnata gweithgaredd y Bwrdd Croeso.

¥ Swyddog graddio Ð croeso i feicwyr a cherddwyr. 

¥ Swyddog twristiaeth gynaliadwy Awdurdod Parc Cenedlaethol Bannau Brycheiniog. 

¥ Canllawiau beisio, hurwyr beiciau, siopau feicio. 

¥ Swyddog Diogelwch Beicio Cyngor Sir Powys. 

hydref 2004


